
Kasunduan para sa Adobe Stock Contributor 
Mga Karagdagang Tuntunin sa Mga Pangkalahatang Tuntunin sa Paggamit ng Adobe 

 
May bisa simula Pebrero 16, 2024. Pamalit sa lahat ng naunang bersiyon. 

 
Ang Mga Karagdagang Tuntuning ito ay nakalagay sa Mga Pangkalahatang Tuntunin sa Paggamit ng Adobe (“Mga 
Pangkalahatang Tuntunin”) na makikita sa www.adobe.com/go/terms_ph at ang namamahala sa iyong paggamit sa Mga 
Serbisyo ng Adobe Stock kaugnay ng pag-upload o pagsusumite ng anumang Likha sa Adobe Stock, maliban kung 
residente ka ng Germany, ipinapataw ang mga tuntunin sa https://www.adobe.com/go/contributorterms_de. Saklaw sa 
Mga Karagdagang Tuntuning ito ang lahat ng Content, litrato, illustration, vector, image, template, 3D asset, video, at iba 
pang likhang larawan o graphic (na sama-sama at kung saan kasama ang lahat ng kaugnay na keyword, paglalarawan, 
kredito, at caption) na isusumite mo sa amin o ia-upload sa isang Website sa ilalim ng Mga Karagdagang Tuntuning ito o 
anupamang naunang bersiyon nito ("(Mga) Likha)." Ang Mga Karagdagang Tuntuning ito at ang Mga Pangkalahatang 
Tuntunin ay sama-samang tinutukoy bilang “Mga Tuntunin.” Ang mga naka-capitalize na terminong hindi binigyang-
kahulugan dito ay may kahulugang tulad rin ng tinutukoy sa Mga Pangkalahatang Tuntunin. Ang ibig sabihin ng “Website” 
ay ang aming mga website at application na nagpapadali sa pag-access sa mga website na ito, kasama na ang, pero hindi 
limitado sa contributor.stock.adobe.com, fotolia.com, stock.adobe.com, at adobe.com. Kung isusumite mo ang Likha para 
sa (mga) angkop na may-ari ng copyright, kinakatawan at ginagarantiyahan mo na mayroon kang awtoridad, at titiyakin 
mo, na ang (mga) nasabing may-ari ng copyright ay sumusunod sa Mga Tuntunin kung saan kailangan. Kung isusumite mo 
ang Likha para sa isang entity, ipapataw ang Mga Tuntunin sa entity na iyon at sa mga affiliate nito. Sa ganitong sitwasyon, 
kinakatawan at ginagarantiyahan mo na mayroon kang awtoridad na isailalim ang entity sa Mga Tuntunin. 

 
1. Mga Lisensya para sa Adobe. Binibigyan mo kami ng lisensyang di-eksklusibo, pandaigdigan, panghabambuhay, 
bayad nang buo, at walang royalty para gamitin, i-reproduce, ipakita sa publiko, isagawa sa publiko, ipamahagi, i-index, 
isalin, at baguhin ang Likha para sa mga layunin ng pagpapatakbo ng Website; paglalahad, pamamahagi, marketing, 
pag-promote, at paglilisensya sa Likha para sa mga user; pagbuo ng mga bagong feature at serbisyo; pag-archive sa 
Likha; at pagprotekta sa Likha. Maaari naming gamitin ang Likha para sa layunin ng marketing at pag-promote sa iyong 
Likha, sa Website, sa aming negosyo, at sa aming iba pang produkto at serbisyo, kung saan binibigyan mo kami ng 
lisensyang di-eksklusibo, pandaigdigan, bayad nang buo, at walang royalty para gamitin, i-reproduce, ipakita sa publiko, 
ipamahagi, baguhin, isagawa sa publiko, at isalin ang Likha kung kailangan, at maaari ka naming bayaran ayon sa aming 
pagpapasya tulad ng inilalarawan sa seksiyon 5 (Pagbabayad) sa ibaba. Binibigyan mo rin kami ng karapatan, pero hindi 
ng obligasyon, na gamitin ang iyong display name, mga trademark, at mga trade name kaugnay ng aming mga aktibidad 
sa marketing at promosyon at ng aming lisensya sa Likha sa ilalim ng Mga Tuntunin. 

 
2. Mga Lisensya para sa Mga User. Binibigyan mo kami ng lisensya para higit pang i-sublicense ang aming karapatang 
gamitin, i-reproduce, ipakita sa publiko, ipamahagi, baguhin, isagawa sa publiko, at isalin ang Likha sa paraang di-
eksklusibo, pandaigdigan, at panghabambuhay sa anumang media o larangan. Maaari naming i-sublicense ang Mga 
Likha alinsunod sa isang nakasulat o electronic na kasunduan sa pagitan namin at ng user ("Kasunduan ng User"). 
Maaaring kasama sa lisensya sa mga user ang karapatang magbago at gumawa ng mga hinangong likha batay sa Likha, 
kasama na ang, pero hindi limitado sa, karapatang ibenta o ipamahagi para ibenta ang Likha o anumang reproduksyon 
nito kung isinama o kasama ng o sa anumang item ng paninda o iba pang likha ng may-akda, sa anumang media o 
format na kilala ngayon o pagkatapos nito, kung ang paggamit ng mga nasabing user sa binagong Likha ay limitado lang 
sa mga paggamit na katulad ng pinahihintulutan kaugnay ng orihinal na Likha. Para bigyang-linaw, maaari naming 
payagan ang mga user at iba pang awtorisadong third party (gaya ng, nang walang limitasyon, mga marketing consultant 
o service provider) na i-post o ibahagi ang Likha sa mga social media site o iba pang third-party na website, na saklaw ng 
anumang paghihigpit na ipinapataw ng isang Kasunduan ng User. Nag-aalok kami ng programa ng Application Program 
Interface (“API”) na nagbibigay-daan sa aming mga kasosyo na i-showcase at padaliin ang pagbebenta sa Likha. 

 
3. Mga Karapatan sa Intellectual Property (Intelektuwal na Ari-arian). 

3.1 Mga Karapatan sa IP. Kinakatawan at ginagarantiyahan mo na pagmamay-ari mo ang lahat ng karapatan, titulo, at 
interes sa Likha, kasama na ang lahat ng copyright, trademark, patent, karapatan sa privacy, karapatan sa 
pagsasapubliko, karapatang moral, at iba pang karapatan sa pagmamay-ari (na sama-samang tinutukoy bilang “Mga 
Karapatan sa IP”), o mayroon kang lahat ng kailangang karapatan at lisensya para bigyan kami ng mga lisensya sa ilalim 
ng Mga Tuntunin. Bilang karagdagan, kinakatawan at ginagarantiya mong hindi lalabagin ng Likha ang Mga Karapatan 
sa IP ng iba, hindi ito maglalaman ng impormasyong mapanlinlang, hindi totoo o mali, hindi ito maglalaman ng 
anumang content na ilegal o mapanirang-puri, at hindi ito maglalaman ng anumang elementong maaaring makaantala 
o makapinsala sa paggana ng Website, o mga produkto, feature o serbisyo namin. Hindi ka mag-a-upload ng anumang 
Likha na salungat o labag sa Mga Karapatan sa IP ng sinumang tao o anumang entity o nagdudulot ng anumang libelo, 

paninirang-puri, o iba pang mapaminsalang pananalita sa sinumang tao o anumang entity. Dapat ka ring sumunod sa 
angkop na batas. 

3.2 Mga Pag-release. Kung ang Likha ay naglalaman ng image o pagkakahawig sa isang nakikilalang tao, trademark 
o logo, o ilang natutukoy na ari-ariang protektado ng Mga Karapatan sa IP, kinakatawan at ginagarantiyahan mo na 
(A) nakuha mo ang lahat ng kailangan at wastong pag-release o kasunduan na halos kapareho ng aming karaniwang 
pag-release ng modelo at ari-arian para sa bawat tao o ari-ariang inilalarawan sa Likha; at (B) agad kang magbibigay 
ng mga kopya ng mga nasabing pag-release o kasunduan sa amin kapag hiniling namin. Gayunman, kung sang-ayon 
kami na maaari kang mag-ambag sa aming koleksiyon ng content na editoryal at mag-a-upload ka ng Likha na 
itinalaga bilang "para lang sa editoryal na paggamit," maaari namin itong tanggapin nang walang pag-release ng 
modelo o ari-arian, ayon sa aming sariling pagpapasya, at sa ilalim ng alinman sa aming mga alituntunin o 
kinakailangan. Para sa Likhang itinalaga bilang “para lang sa editoryal na paggamit,” kinakatawan at ginagarantiya mo 
na: (1) totoong inilalarawan sa Likha ang paksa; (2) tumpak ang lahat ng kaukulang keyword, paglalarawan, kredito, 
at caption at hindi ito mapanlinlang o hindi totoo; at (3) hindi binago ang Likha sa paraang nagpapaiba sa konteksto o 
integridad na editoryal nito. Sumasang-ayon kang maaari naming ilapat ang katagang “para lang sa editoryal na 
paggamit” sa isang Likha kung itinuturing namin itong nararapat. 

 
4. Pagmamay-ari at Paggamit sa Likha. Wala sa alinman sa titulo o anumang interes sa pagmamay-ari sa Likha ang 
ililipat sa amin bilang resulta ng Mga Tuntunin. Maliban sa mga lisensyang ibinibigay mo alinsunod sa Mga Tuntunin, 
hindi kami naghahabol ng anumang karapatan sa pagmamay-ari sa Likha. Kami at ang aming mga user na gumagamit sa 
isang Likha ay kapwa may karapatan, pero hindi ng obligasyon, na tukuyin ka bilang creator o pinagmulan ng Likha sa 
pangkaraniwan. Nauunawaan mo at sang-ayon ka na, sa mga komersiyal na paggamit sa Likha, (A) ang mga creator ay 
hindi karaniwang kinikilala sa mga nasabing paggamit; (B) hindi oobligahin ang mga user na kilalanin ang mga creator; at 
(C) maaaring baguhin at gamitin ang Likha kaugnay ng anumang paksa (maliban kung pornograpiko o ilegal). Kaya 
naman, isinusuko mo ang anumang karapatang tumutol sa mga karaniwang kasanayan sa negosyo na ito; gayunman, 
hindi pinahihintulutan ng Mga Kasunduan ng User ang paggamit sa Mga Likha para sa layuning pornograpiko o ilegal. 
Bukod pa rito, maaaring baguhin, tanggalin, o idagdag ang metadata, nang walang anumang pananagutan sa amin, sa 
aming mga distributor, o mga user. Wala kaming pananagutan para sa hindi pagsunod sa mga tuntunin ng isang 
Kasunduan ng User o para sa maling paggamit ng anumang third party. Pinagkakalooban mo kami ng karapatang 
ipatupad ang iyong Mga Karapatan sa IP laban sa mga lumalabag, pero wala kaming obligasyong gawin ito. Kung 
naniniwala kang nagamit sa maling paraan ang iyong Likha, sang-ayon kang aabisuhan mo kami at hindi ka kikilos nang 
walang paunang nakasulat na pahintulot mula sa amin. 

 
5. Pagbabayad. 

5.1 Mga Detalye ng Pagpepresyo at Pagbabayad. Babayaran ka namin nang naaayon lang sa tahasang paglalarawan 
sa mga detalye ng pagpepresyo at pagbabayad sa https://helpx.adobe.com/ph_fil/stock/contributor/help/royalty-
details.html (o sa papalit na pahina o URL) (na sama-samang tinutukoy bilang “Mga Detalye ng Pagpepresyo at 
Pagbabayad”) para sa anumang pagbebenta ng mga lisensya sa Likha, na babawasan ng anumang pagkansela, 
pagbabalik, at refund. Maaari naming baguhin ang Mga Detalye ng Pagpepresyo at Pagbabayad paminsan-minsan, 
kasama na ang, pero hindi limitado sa, pag-update sa mga kategorya ng Mga Likha, pag-update sa mga tuntunin sa 
pagpepresyo at pagbabayad, at pagdidirekta sa iyo sa bagong Mga Detalye ng Pagpepresyo at Pagbabayad para sa 
impormasyon tungkol sa pagpepresyo at pagbabayad. Dapat mong tingnan nang regular ang Mga Detalye ng 
Pagpepresyo at Pagbabayad. Kapag itinuloy mong isumite o i-upload ang Mga Likha o kung hindi mo tatanggalin ang 
Mga Likha, ibig sabihin, sang-ayon ka sa anumang bagong Mga Detalye ng Pagpepresyo at Pagbabayad na paminsan-
minsang binabago. Maaari mong italaga ang Likha bilang libreng content, kung saan maaari naming ipamahagi ang 
nasabing Likha nang walang pananagutan o bayad sa iyo. Kung hindi ikaw ang may-ari ng copyright ng isang Likha, 
tanging ikaw ang may responsibilidad para bayaran ang (mga) nasabing may-ari ng copyright kung saan angkop. Maaari 
kaming gumamit ng mga third-party na tagaproseso ng pagbabayad gaya ng PayPal para mapadali ang pagbabayad sa 
iyo. Kung mag-aalok kami o ang aming mga kasosyo ng promosyon, trial, test, o may watermark na bersiyon ng iyong 
Likha, hindi kami saklaw ng mga obligasyon sa pagbabayad na nasa seksiyong ito. 

5.2 Mga Buwis. Responsibilidad mong kumpletuhin ang anumang kailangang IRS form para makatanggap ng bayad. 
Ang isang "Taong Taga-US" (tulad ng tinutukoy sa IRS) ay dapat magsumite ng kumpletong IRS Form W-9 sa amin. Ang 
isang "Banyagang Tao" (tulad ng tinutukoy sa IRS) ay dapat magsumite ng isang kumpletong IRS Form W-8 sa amin 
para makapag-claim ng mas mababang rate ng, o exemption mula sa, withholding bilang residente ng isang banyagang 
bansa kung saan may kasunduan ang United States tungkol sa buwis sa kita. Kung ang anumang bayaring babayaran sa 
iyo ay saklaw ng tax withholding o iba pang buwis na nakolekta sa pinagmulan ng anumang awtoridad sa pagbubuwis, 
ibabawas namin ang nasabing buwis mula sa bayaring babayaran sa iyo. Gagawa kami ng mga makatwirang pagsisikap 
para bigyan ka ng kopya ng opisyal na resibo na sumasaklaw sa nasabing pagbabayad ng buwis, kung available ang 
nasabing kopya. Makikipagtulungan kami sa iyo sa makatwirang paraan para makuha ang mga benepisyo ng anumang 
angkop na kasunduan sa buwis na patungkol sa mga nasabing buwis. 

6. Pamamahala sa Likha at Mga Account. 

6.1 Mga Kinakailangan para sa Likha. (A) Ihahatid mo ang Likha sa (mga) format at gamit ang (mga) paraan ng 
paghahatid na hihilingin namin; at 

(B) isusumite mo ang Likha alinsunod sa mga alituntunin at mga pamamaraang inilalarawan sa 
https://helpx.adobe.com/ph_fil/stock/contributor/user-guide.html (o sa isang pamalit na pahina o URL na itinatalaga 
namin) o kung hindi man ay ibinibigay namin sa iyo (na sama-samang tinatawag na "Mga Alituntunin", na sa 
pamamagitan nito ay isinasama sa Mga Tuntunin sa pamamagitan ng pagbanggit). Kung aalisin namin ang iyong Likha 
dahil sa paglabag sa Mga Tuntunin, gagawa kami ng mga makatwirang pagsisikap na ipaalam sa iyo ang aming 
desisyon sa pamamagitan ng contributor portal o email address na ibinigay mo sa amin. Kung naniniwala kang hindi 
dapat inalis ang iyong Likha, maaari kang magsumite ng apela sa pamamagitan ng pagsunod sa prosesong 
nakabalangkas sa aming pakikipag-ugnayan sa iyo o ayon sa inilalarawan sa 
https://helpx.adobe.com/ph_fil/stock/contributor/help/submission-guidelines.html (o sa isang pamalit na pahina o 
URL na itinatalaga namin). 

6.2 Pamamahala sa Likha. Maaari mong tanggalin ang alinmang Likha mula sa Website anumang oras, kung, 
gayunman, hindi hihigit sa 100 item ng Likha o 10% ng Likha ang tatanggalin mo, alinman ang mas malaki, sa loob ng 
anumang panahong binubuo ng 90 araw bago magbigay ng nakasulat na paunawa sa Adobe. Maaari naming 
tanggalin ang Likha o wakasan ang iyong account ayon sa aming sariling pagpapasya nang walang paunang abiso. 

6.3 Contributor Account. Maaari kaming tumangging magtaguyod ng account o magsara ng anumang umiiral na 
account dahil sa pagkabigong sumunod sa Mga Tuntunin na ito, dahil sa paglabag sa Mga Tuntunin na ito o iba pang 
kasunduan mo sa amin, o para sa aming kaginhawaan. Kung isasara namin ang iyong contributor account dahil sa 
paglabag sa Mga Tuntunin, gagawa kami ng mga makatwirang pagsisikap na ipaalam sa iyo ang aming desisyon sa 
pamamagitan ng contributor portal o email address na ibinigay mo sa amin. Kung naniniwala kang hindi dapat isinara 
ang iyong contributor account, maaari kang magsumite ng apela sa pamamagitan ng pagsunod sa prosesong 
nakabalangkas sa aming pakikipag-ugnayan sa iyo o ayon sa inilalarawan sa 
https://helpx.adobe.com/ph_fil/stock/contributor/help/submission-guidelines.html (o sa isang pamalit na pahina o URL 
na itinatalaga namin). 

 
7. Mga Obligasyon sa Pagbabayad-danyos. Nang hindi nililimitahan ang iyong mga obligasyon sa Mga 
Pangkalahatang Tuntunin, magbabayad ka ng danyos sa amin at sa aming mga subsidiary, affiliate, officer, ahente, 
empleyado, kasosyo, lisensyado, at tagapaglisensya (kasama na ang mga user) mula sa anumang paghahabol, 
kahilingan, pagkawala, o pinsala, kasama na ang mga makatwirang bayad sa abogado, na nagmumula o nauugnay sa 
Mga Likha o iba pang content na isusumite mo sa amin, sa iyong paggamit sa Website, o sa iyong paglabag sa Mga 
Tuntunin. May karapatan kaming kontrolin ang pagtatanggol sa anumang paghahabol, pagkilos, o usapin na 
napapailalim sa iyong pagbabayad-danyos nang may patnubay ng abogadong pipiliin namin. Lubos kang 
makikipagtulungan sa amin sa pagtatanggol sa anumang paghahabol, pagkilos, o usapin. Ang anumang halagang 
pinagkakautangan o maaaring pinagkakautangan sa iyo sa ilalim ng seksiyon 5 (Pagbabayad) sa itaas ay maaaring 
bawiin at bawasan ng anumang halagang inutang mo alinsunod sa iyong mga obligasyon sa pagbabayad-danyos sa 
ilalim nito, nang walang hinihingi o abiso sa iyo. 

 
8. Pagwawakas at Pagpapatuloy 

8.1 Pagwawakas. Maaari naming wakasan ang Mga Karagdagang Tuntunin na ito, tanggalin ang anumang Likha, o 
suspendihin ang iyong account, nang walang paunang abiso. Wala kaming obligasyon para bayaran ka kung 
wawakasan namin ang Mga Karagdagang Tuntunin nang may dahilan. Bilang halimbawa, hindi ka maaaring mag-
download ng content ng Adobe Stock para sa pangunahing layunin ng artipisyal na pagpapalaki sa bilang ng pag-
download ng content ng isang partikular na tagapag-ambag o para sa pangunahing layunin ng artipisyal na pag-trigger 
ng mga pagbabayad. Maaari mong wakasan ang Mga Karagdagang Tuntuning ito anumang oras na may hindi bababa 
sa 90 araw na nakasulat na paunawa sa amin sa email sa contributor-support@adobe.com. Gagamit kami ng mga 
makatwirang pagsisikap para tanggalin ang anumang Likhang tinanggal mo na sa Website mula sa mga website ng 
alinman sa aming mga kaakibat (kasama na ang mga co-branded na website) sa loob ng 60 araw pagkatanggal sa Likha 
mula sa Website. Bago wakasan ang Mga Karagdagang Tuntunin na ito o tanggalin ang Likha mula sa mga website ng 
alinman sa aming mga kaakibat, maaaring patuloy na kumuha ng mga bagong lisensya para sa Likha ang aming mga 
user. 

8.2 Epekto ng Pagwawakas; Pagpapatuloy. Pagkatapos wakasan ang Mga Karagdagang Tuntuning ito, maaari naming 
patuloy na gamitin ang Likha para lang sa mga panloob na layunin ng pag-archive at pag-reference o tulad ng nakasaad 
sa seksiyong 8.2 na ito (Epekto ng Pagwawakas; Pagpapatuloy). Ang mga Seksiyon 3 (Mga Karapatan sa Intelektuwal na 
Ari-arian), 4 (Pagmamay-ari at Paggamit sa Likha), 5.1 (Mga Detalye ng Pagpepresyo at Pagbabayad) (kung may 

anumang obligasyong magbayad ang Adobe), 5.2 (Mga Buwis), 7 (Mga Obligasyon sa Pagbabayad-danyos), 8 
(Pagwawakas at Pagpapatuloy), at 9.1 (Relasyon) ay magpapatuloy sa kabila ng pagwawakas ng Mga Karagdagang 
Tuntuning ito. Mananatiling may bisa ang anumang lisensya sa isang Likha na ibinibigay sa aming mga user o sa amin 
bago tanggalin ang Likhang iyon mula sa Website o ang petsa ng pagwawakas ng Mga Karagdagang Tuntuning ito. 
Bukod pa rito, ang mga user na ang Mga Kasunduan ng User ay nagbibigay-daan sa kanila para maglisensya at magmay-
ari ng Likha bilang comp version (hal., isang preview sample) ay maaaring i-convert pa ang lisensyang iyon sa isang 
lisensya sa paggamit. Magbibigay kami ng bayad tulad ng nakasaad sa seksiyon 5 (Pagbabayad) para sa anumang 
bayarin sa lisensya na matatanggap namin kaugnay ng Likha sa pagwawakas ng Mga Karagdagang Tuntunin na ito. 

 
9. Iba pa. 

9.1 Ugnayan. Kung nakatira ka sa United States, ang iyong relasyon ay sa Adobe Inc., na isang kompanya sa United 
States. Kung nakatira ka sa labas ng United States, ang iyong kaugnayan ay ang Adobe Canada Services Corporation, na 
isang kompanya sa Canada. Ang ugnayan sa pagitan nating dalawa sa ilalim ng Mga Karagdagang Tuntunin na ito ay 
gaya ng sa mga independiyenteng kontratista. Para sa mga layunin ng paglilinaw, hindi tayo mga joint venturer, partner, 
principal at ahente, o employer at empleyado. Wala sa Mga Karagdagang Tuntuning ito ang naglalayong magbigay, o 
magbibigay, sa sinumang ikatlong tao o anumang entity ng kahit anong uri ng karapatan, benepisyo, o remedyo. 

9.2 Pagtatatwa. Hayagan naming itinatanggi ang anumang pananagutan para sa impormasyon, feedback, materyales, o 
sagot sa mga tanong na ibinibigay namin o ng aming mga kinatawan, na ibinibigay lang bilang tanda ng kabutihang-loob 
at hindi nag-aamyenda sa Mga Tuntunin o bumubuo ng legal na payo. Nang walang limitasyon, hindi kami gumagawa ng 
representasyon o warranty na ikaw o ang sinumang iba pang partido ay maaaring magkamit o magkakamit ng anumang 
antas ng mga pagbabayad o kita sa ilalim o bilang resulta ng Mga Karagdagang Tuntuning ito. 

9.3 Komunikasyon. Kinikilala mo na maaaring makipag-ugnayan sa iyo ang Adobe sa pamamagitan ng e-mail o iba 
pang paraan para ipaalam sa iyo ang hinggil sa mga pangangailangan sa content ng Adobe at mga epektibong paraan 
para makipagtulungan sa iyo. 

